
Shri Shankaracharya Aratrika

ಶ್ರೀಶಂಕರಾಚಾರ್ಯಾರಾತ್ರಿಕಾ

ಜಯ ದೇವ ಜಯ ದೇವ ಜಯ ಸದ್ಗುರುದೇವ ಜಯ ಶಂಕರದೇವ .

ಬ್ರಹ್ಮಾನಂದಸ್ವರೂಪ ಮಂಗಲಮತಿಪೂತ ಜಯ ದೇವ ..ಧ್ರುವಪದಂ ..

ಭವವಾರಿಧಿಪೋತಃ ಶಂಕರಗುರುದೇವ ಶಂಕರಗುರುದೇವ .

ಮೋಹಧ್ವಾಂತನಿವಾರಕಚಿತ್ಸುಖಸೂರ್ಯ ತ್ವಾಂ ನತ್ವಾ ಮುಕ್ತ್ವಾ ಭವತೋ
ಭೂತ್ವಾ ಭೂಮಸುಖಂ ದಿವ್ಯಜ್ಯೋತಿಷ ಆರಾತ್ರಿಕಾಂ ಕುರ್ವೇ ಶ್ರುತಿಸಿದ್ಧಾಂ .. 1..

ವಿಮಲಾನಂದಮಹಾಂಬುಧಿರದ್ವಯಸುಖಬೋಧೋ ಭವರೋಗಾಮೃತರೂಪ
ನಿರ್ಮಲಶಾಂತವಿಧುಶ್ಚಿಂತಾಮಣಿರಭಯಸ್ತ್ವಾಂ .

ವಿಷವಿಷಯಾಂತಕ ನಿರವಧಿಸಂಸೃತಿಯಾರ ಸಜ್ಜನಕಲ್ಪತರೋ .. 2..

ದೈವೀಸಂಪತ್ಪೂರಿತಜೀವನಸುಖಸಾರಮೋಕ್ಷಾನಂದವಿಲಾಸ
ಭವಭಯಪರಿಹಾರೋಪನಿಷದಮೃತಪೂರಿತವಾಣೀಮಾಧುರ್ಯ
ವಂದೇ ಶಂಕರದೇಶಿಕ ಸುಂದರಪದಕಮಲಂ .. 3..

ಶಾಸ್ತ್ರಶ್ರುತ್ಯಾಗಾರ ನಿಜಜನಪರಿತೋಷ
ದುರ್ಮತವನದಾವಾನಲ ಮತಿಹಿತಮಾರಾಮ ಸತ್ಯಂಜ್ಞಾನಮನಂತಂ .

ಶಂಕರಗುರುದೇವ ಸ್ತುತ್ವಾ ಬ್ರಹ್ಮೈವಾಹಂ ನಿತ್ಯಾನಂದಘನಂ .. 4..

ಇತಿ ಶ್ರೀಮತ್ ಪರಮಹಂಸಪರಿವ್ರಾಜಕಾಚಾರ್ಯ ಸದ್ಗುರು ಭಗವಾನ್
ಶ್ರೀಧರಸ್ವಾಮೀಮಹಾರಾಜವಿರಚಿತಾ ಶ್ರೀಶಂಕರಾಚಾರ್ಯಾರಾತ್ರಿಕಾ ಸಂಪೂರ್ಣಾ
.

ವೈಶಾಖಶುದ್ಧಚತುರ್ಥೀ, ಶ್ರೀಧರಾಶ್ರಮಃ,ವರದಪುರಂ

